ՏԵՂԵԿԱՆՔ- ՀԻՄՆԱՎՈՐՈՒՄ

«ԳՈՒՅՔ  ՀԵՏ ՎԵՐՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆՆ ԱՄՐԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ


1. Իրավական ակտի անհրաժեշտությունը (նպատակը)
        Սույն նախագծի ընդունումը պայմանավորված է ճանապարհաշինական ծրագրերի  շրջանակներում ապամոնտաժված ճանապարհային տարրերը ՀՀ պաշտպանության նախարարությանը հանձնելու  անհրաժեշտությամբ։
2. Ընթացիկ իրավիճակը և խնդիրները.
ՀՀ տարածքային կառավարման և ենթակառուցվածքների նախարարության (այսուհետ՝ Նախարարություն) կողմից ՀՀ 2021թ. պետական բյուջեի միջոցներով իրականացվել է Մ-2, Երևան-Երասխ-Գորիս-Մեղրի-Իրանի սահման միջպետական նշանակության ավտոճանապարհի կմ150+700 - կմ167+600 և Մ-2, Երևան-Երասխ-Գորիս-Մեղրի-Իրանի սահման միջպետական նշանակության ավտոճանապարհի կմ108+400 - կմ126+100 հատվածների հիմնանորոգման աշխատանքներ, որոնց արդյունքում ապամոնտաժվել են ճանապարհային տարրեր հանդիսացող որոշ ակտիվներ, որոնք գտնվում են Նախարարության հաշվեկշռում:
     	Նախարարություն է դիմել ՀՀ պաշտպանության նախարարությունը՝ (գրությունը կցվում է) հիմնանորոգման աշխատանքների ընթացքում ապամոնտաժված ճանապարհային տարրերը ՀՀ պաշտպանության նախարարությանը հանձնելու խնդրանքով:
       Հիմք ընդունելով վերոգրյալը և նկատի ունենալով, որ պահանջվող՝ նախագծի հավելվածում ներառված ճանապարհային տարրերն անհրաժեշտ չեն ՀՀ տարածքային կառավարման և ենթակառուցվածքների նախարարության կարիքների համար, ուստի Նախարարությունը չի առարկել սահմանված կարգով տվյալ ակտիվները հանձնել ՀՀ պաշտպանության նախարարությանը:

3. Կարգավորման նպատակներն, ակնկալվող արդյունքը. 
 	Սույն որոշման ընդունումը կնպաստի ճանապարհաշինական ծրագրերի  շրջանակներում ապամոնտաժված ճանապարհային տարրերի արդյունավետ օգտագործմանը: Նկատի ունենալով այն հանգամանքը, որ ՀՀ պաշտպանության նախարարության և ՀՀ տարածքային կառավարման և ենթակառուցվածքների նախարարության մասնագետների կողմից ուսումնասիրվել են վերոնշյալ հատվածների հիմնանորոգման աշխատանքների արդյունքում ապամոնտաժված ճանապարհային տարրերը, որի արդյունքում պարզվել է, որ դրանք կարող են կիրառվել ՀՀ զինված ուժերի սահմանագծի սարքավորման աշխատանքների ժամանակ, ուստի նպատակահարմար է դրանք օգտագործել սահմանային ոլորտում հասարակության և պետության կենսականորեն կարևոր շահերի պաշտպանվածության համար:
  4. Նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին.
 	«Գույք հետ վերցնելու և Հայաստանի Հանրապետության պաշտպանության նախարարությանն ամրացնելու մասին»  Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:
   5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
«Գույք հետ վերցնելու և Հայաստանի Հանրապետության պաշտպանության նախարարությանն ամրացնելու մասին»  Հայաստանի Հանրապետության կառավարության որոշման նախագիծը բխում է ՀՀ կառավարության 2021-2026թթ. ծրագրի «1.3 Պաշտպանության ոլորտ. Զինված ուժերի բարեփոխումներ»  վերնագրի 7-րդ պարբերության 11-րդ մասից, համաձայն որի՝ Կառավարությունը բարձրացնելու է ռազմավարական նշանակության օբյեկտների ու ենթակառուցվածքների օբյեկտների անվտանգության մակարդակը։ Նախագիծը չի բխում ոլորտային և/կամ այլ ռազմավարություններից։

